
Tróndur Arge

Føroyskur fótbóltur er í eini 
avbjóðandi tíð, har nógv 
tos er um at tey stóru bara 
blíva størri. Í bestu deildini 
hava vit sæð ábendingar um, 
at munurin á vøllinum er 
minkaður, men í 1.deild hev­
ur fyrsti triðingurin givið 
ábendingar um, at tey stóru 
eru eisini næst størst.

Í ár hevur tað verið NSÍ og 
KÍ, sum hava havt munin á 
serliga B68 og AB, sum fluttu 
niður úr bestu deildini í fjør. 
Fleiri og fleiri spælarar skifta 
frá B68 á ungum árum, men 
Súni Olsen, nýggjur venjari 
hjá B68, vónar at felagið 
kann vendan gongdini.

Leygardagin vann B68 
rímiliga greitt 3-0 á næst­
besta liðnum hjá NSÍ, sum 
tó var nakað illað mannað, 
men toftamaðurin Haraldur 
Højgaard var við. Ein annan 
dag høvdu toftamenn sum 
Andri og Jann Benjaminsen 
og Jónleif Højgaard spælt 
við NSÍ liðnum. Aðrir menn 
í útlegd er Hákun Edmunds­
son, André Olsen og Fróði 
Benjaminsen.

Ein vansi við stóru 
feløgunum
Súni Olsen er varin, tá hann 
úttalar seg um avbjóðingar­
nar hjá teimum smærru fe­
løgunum. Hann skilur væl, 
at flestu feløgini gera bara 
tað, sum passar best til tey. 
Millum annað ynskir NSÍ at 
1. deild spælir aftaná besta 
liðið, so eykaspælararnir 
kunnu spælitíð. Í heildini er 
tað ein góður takni, men tað 
ger uppgávuna verri hjá B68, 
so hví skal B68 leggja dystin 
sunnudag, spyr Súni Olsen.

Hann vísur eisini á, at 
tað kann blíva ov torført hjá 
teimum smærru feløgiunum, 
tí nógv snýr seg um fígging.

– Tað er ein vansi, um 
eykaliðini blíva so sterka, 
at tey vinna kappiginga á 
smærru feløgunum. So er 
ivasamt hvussu leingi eitt nú 
B71, MB og hini tíma at blíva 
við, sigur gøtumaðurin á 
Toftum og vísur eisini á fíggj­
arligu avbjóðingarnar, har 
tey stóru veksa í inntøkum.

Hann undrast eisini á, at 
spælarar vilja heldur spæla 
við næstbesta liðnum hjá 
einum stórum felagi, tí har 

sleppa spælararnir at venja 
við besta liðnum.

– Eg hugsi serliga um 
spælarar, sum eru yvir 21 
ár og tí ikki kunnu spæla í 

næstbestu deildini og bestu 
deildini. Teimum kunnu vit 
bjóða nakað her, men tað er 
ein “tricky” spurningur, sigur 
Súni Olsen.

Mugu menna lokalu 
spælararnar
Súni Olsen valdi eftir farna 
kappingarár at stilla gaggur­
nar á hillina og blíva venjari. 
Fyrsta uppgávan er at fáa 
B68 aftur á beint. Felagið liv­
ir eina tilveru sum yoyo lið 
millum bestu og næstbestu 
deildina, men gøtumaðurin 
er bjartskygdur.

– Eg síggi nógvar møgu­
leikar og havi gott samband 
við nevndina. Her er væl 
skipað ungdómsarbeiði og 
vit hava næstan bara lokalar 
spælarar, sigur Súni Olsen.

Millum teirra, sum eru við 
uttanfrá er søguligi spaniól­
in, Pedro Taracon Anton, 
sum er fyrsti spaniólin í før­
oyskum fótbólti. Hann er 
forlovaður á Toftum, og tað 
er beiggi Súna Olsen, Martin 

Olsen, eisini. Umframt 
teri báðar, so er tað bara 
Leivur Højgaard, sum ikki 
er lokalur.

– Vit trúgva upp á tað vit 
gera og tað er týdningarmik­
ið, at fáa allar við í tokið. Vit 
eru ein eind og gera ikki tað, 
sum passar tí einstaka best, 

sigur Súni Olsen um uppgáv­
una á Toftum.

Hann heldur at ein partur 
av uppgávuni er eisini, at fáa 
samanspælið millum teir 
yngur og teir eldru á liðnum 
at spæla saman – bæði á og 
uttanfyri vøllin.

Tað er einki trýst frá 
nevndini um at flyta upp í 
bestu deildina, men tað snýr 
seg um at menna spælarar­
nar, sum eru í felagnum.

– Tað snýr seg meri um 
at fáa gjørt spælararnar 
til reiðar til bestu deildina 
í framtíðini. Vit royna at 
geva fleiri ungum spælarum 
møguleikanum. Tað hevur 
víst seg, at her eru fleiri týp­
ur, sum ikki klára so nógvan 
mótgang. Tað síggja vit í fjør, 
har teir mangan eru væl 
við, men ikki tola at fáa mál 
ímóti, sigur Súni Olsen, sum 
vísir á, at liðið hevur tapt 
tveir dystir í ár, men hevur 
vunnið eftirfylgjandi dystin.

Greiður sigur á NSÍ
B68 vann dystin 3-0. Otto 
Reinert Petersen skoraði 
tvey av málunum, meðan Óli 
H. Olsen átti vakrasta mál­

Tey trý bestu liðini í 1.deild vunnu á teimum næstbestu hetta umfarið. 
Serliga B68 gjørdi eitt hál við at vinna á NSÍ, men tað er ein sannroynd, 
at tey minnu feløgini hava tað torført í kappingini við tey stóru, sum 
næstan er tvífalt so gó. Tað er ein vansi, um eykaliðini blíva so sterk, 
at tey vinna kappiginga á smærru feløgunum, sigur Súni Olsen

Súni Olsen, venjari hjá B68


